
Tað eru nógv ár síðani, 
at ætlanir vóru lagd­
ar um útbygging av 
Vesturbýnum. Byggi­
samtykt varð gjørd fyri 
økið millum Marknagils­
vegin og Landavegin, 
sum innihelt bæði økir 
til ítrótt, handilsvinnu 
og undirvísing. 

Stórt sæð onki er tó 
hent síðani tá, hóast 
lyftini til kommunu­
valini hava verið mong. 
Samstundis eru íløgur 
fyri fleiri hundra milli­
ónir gjørdar serliga á 
Argum og í Hoyvík, við 
nýggjum vegum, út­
stykkingum, skúlum og 
annað.

Tað er ikki tí at eg 
havi nakað ímóti at 
íløgur verða gjørdar í 
nevndu økjum, og tað er 
eisini rætt ikki at spjaða 
íløgurnar í ov nógv økir 
samstundis.

Men nú eigur Vestur­
býurin tørn. Høgni 
Mikkelsen, valevni hjá 
Sambandsflokkinum, 
skrivar, at Vesturskúlin 
skal bíða, tí har eru 
ongir næmingar. Høgni 
Mikkelsen hevur ikki 
verið í býráðspolitikki 
seinastu árini, og veit 
nokk ikki betur. Men 

Vesturskúlin skal ikki 
fyllast við bara nýggj­
um næmingum. Vestur­
skúlin skal hýsa øllum 
næmingunum úr 2 
sporum í Kommunu­
skúlanum og næming­
unum úr Venjingar­
skúlanum. Kommunan 
eigur at selja landinum 
Venjingarskúlan til 
universitet, soleiðis at 
kommunan eisini er við 
til at skapa karmarnar 
fyri Tórshavn sum uni­
versitetsbýur.

Og nú ætlanin hjá 
Neistanum um ítróttar­
høll við Landavegin er 
slept, eigur kommunan at 
fara undir upprunaligu 
ætlanina, um at gera 
eina dupulthøll við al­
tjóða góðkendari stødd 
og hædd til flogbólt, 
hondbólt og annan inn­
andura ítrótt. Ein slík 
høll vil tæna bæði Vest­
urbýnum og Argjum, nú 
tilboðini uppá brúnna 
um Sandá koma inn 
fyrsta dagin. Tekur tú 
undir við hesum, set so 
krossin við Levi Mørk 
á býráðsvalinum í no­
vember.

Les meira á 
www.levimork.com

Latum okkum fáa Privata 
Eygnalæknatænastu í Havn
Vit hava eina góða og pro­
fessionella eygnalæknatæn­
astu á Landssjúkrahúsinum, 
men har er nógv at at gera, 
tað eru millum 5.000 og 7.000 
patientar sum hvørt ár fara 
framvið hjá eygnalækanum. 
Hetta er stórt tal og er bíði­
tíðin av tí sama millum 3 og 
4 mánaðar og eisni longri, tað 
vil so vera undir hesum um­
støðum.

Men nú ljóðar at munandi 
sparingar á Landssjúkra­
húsinum fara at verða settar 
í verk í næstum. Nú veit eg 
ikki hvussu hart eygnalækna­
tænastan verður rakt ella 
skorin og – um heilt illa veit 
við – um hon kanska fer úr 

Havnini til annað sjúkrahús 
at røkja, slíkt kann hugsast 
nú vit hava 3 sjúkrahús sum 
kappast og har lokal politisk 
áhugamál viga sera tungt.

Eins og vit hava komm­
unulæknar og privatar 
tannlæknaklinikkir í Havn 
haldi eg at vit eiga at kanna 

møgulleikan fyri at hava 
eina privata eygna-lækna­
tænastu i Havn bæði sam­
an við Heilsutrygd og í 
privatum regi sum í Dan­
mark. Við eini slíkari, 
modernaðari skipan hevði 
brúkarin sloppið skjótari 
framat eygnalæknanum og 

vil fakliga støði uttan iva 
eisini hæðka og við størri 
nøgdsemi hjá brúkarinum og 
yvirhøvur hjá okkum øllum 
sum av og á hava tørv fyri 
eygnalæknahjálp.

Komi eg í býráðið, vil eg 
fylgja hesum máli, sum skal 
takast í størsta álvara.

Føroyska Nyhavn
Eg plagi at spáka mær ein túr 
oman Undir Bryggjubakka. 
Tað er ein framúr býar­
uppliving. Har eru vakrir 
bygningar, nýgjørdur kei­
kantur, básar at selja mat, og 
útsýni er til bátabrúgvarnar 
við teimum nógvu ymsu bát­
unum - ein vøkur og spenn­

andi sjón, man leingi kann 
dvøljast við. Og so er har 
góður sólargangur eisini.

Men har er framvegis 
heldur deydligt. Var tað ikki 
Kaffihúsinum og Hvonn fyri 
at takka, var Undir Bryggju­
bakka, eins og meginpart­
urin av miðbýnum, oyðin. 

Ein orsøk til hetta er, at 
veghæddirnar í flestu bygn-
ingunum hýsa skrivstovum.

Um veruligt lív skal koma 
aftur í hetta øki, má Tórs­
havnar Kommuna onkurs­
vegna arbeiða fyri, at talið 
av skrivstovum á bryggjuni 
verður avmarkað. Ein máti 
kundi verið at farið í dialog 
við tey, sum eiga bygning­
arnar, og gjørt avtalu um, at 
bert ovaru hæddirnar verða 
brúktar til skrivstovur.

Ein annar møguleiki kundi 
verið, at Tórshavnar Komm­
una veitti stuðul ella lán til 
umbygging av hølunum, júst 
sum tá ið Guðrun og Guðrun 
fluttu í Niels Finsensgøtu. 
Um ikki annað riggar, er ein 
triði møguleiki, at Tórshavnar 
kommuna keypir nakrar 
flótiprámar við húsum á og 
leggur teir við kei - ikki ov 
nógvar, kanska ein ella tveir. 
So kann ymiskt vinnuligt 
virksemi fara fram í hesum, 
t.d. flótandi matstovur. Hes­
ir kunnu lættliga flytast eftir 
ynski. Hetta er bert eitt hug­
skot.

Ímynda tær eina mat­
stovu, sum borðreiddi við 
alskyns góðum beinleiðis 
frá havinum við uttandura 
borðreiðing um summarið 
- tað hevði jú verið eyðsæð, 
tá vit nú einaferð eru fiski­
vinnutjóð. Tað hevði har­
afturat verið eitt gott sam­
spæl millum vinnu, mentan 
og náttúru. Hetta er bert eitt 
dømi

Undir Bryggjabakka 
verður millum fólk ofta 
samanborið við Nyhavn 
í Keypmannahavn. Hetta 
undirbyggir tað ynski, sum 
er, og sum eg taki undir 
við, nevniliga at gera Undir 
Bryggjubakka til bilfría 
frístaðið í Havnini, har 
man fer út at njóta lívið og 
kanska fáa sær ein betri bita 
í fantast-iska maritima um­
hvørvinum.

X-estetiskt maritimt øki, 
X-lívsnjóting, X-Leivur Thom­
sen, ein kreativur politikari.

Les meira her: http://
www.politikkur.fo/vis-
leivur+thomsen-greinar

Leivur Thomsen

Johan Mortensen
Valevni hja Tjóðveldi


